
ЧУНӐМ! 
Ҫӳре-ҫӳре ывӑннӑ хыҫҫӑн пӑртакҫӑ кансан пуҫӑма поэзи шухӑшӗ-

сем килсе кӗркелеҫҫӗ. 
Сап-сарӑ ҫулҫӑсем вӗҫсе 
Йӗпеннӗ ҫул ҫине ӳкеҫҫӗ. 
Юратнӑ тусӑмҫӑм инҫе, — 
Пӑхса тӑратӑп пӗр-пӗчченҫӗ. 

Автан киккирикки пекех 
Пилеш хӗрелнӗ хыҫҫӑн. 
Ҫӳреттӗмӗр хир тӑрӑх тек, 
Юратнӑ тусӑм, ҫырӑ куҫӑм! 

Лӑпланнӑ Атӑла ҫӑра 
Тӑхлан пек пӗлӗт ӳкнӗ майӑн 
Иртетчӗ ӑшӑ кӑнтӑра 
Куляннӑ кӑмӑллӑ хур кайӑк. 

Санран инҫе, инҫе паян, 
Анчах ялан аса илетӗп. 
Cap хӑмӑллӑ тӑван у я , 
Тӑван яла , тӑван киле те. 

К у ҫ а хупатӑп , тӗлӗкре 
Мана кӗтсе шавлать телейлӗ 
Cap ылтӑн ҫулҫӑллӑ, хитре, 
Тӗтреллӗ Шупашкар аллейӗ. 

Эсӗ Элкер старик ҫӗнӗ хватере куҫса кайни ҫинчен ҫыратӑн — 
паллах, лӑпкӑ кӑмӑллӑ этем канмалли шӑв-шавсӑр вырӑн шыранӑ 
ӗнтӗ. Эсӗ тӗл пулсан, ҫакӑ пӗчӗкҫӗ сӑввӑма ӑна вуласа пар. 

Сана куратӑп тӗтӗм витӗр, 
Кӗрхи cap ылтӑнлӑ Карпат! 
Вӑрҫӑ сасси татти-сыпписӗр, 
Самант канмасӑр янӑрать. 

Чӗркуҫ таран тӑмланнӑ атӑ. 
Ҫири шинелӗм йӗп-йӗпе. 
Тара кайсассӑн та утатӑп 
Элкер салтакӑн ҫулӗпе. 

Икӗ сӑввине те х у аллупа куҫарса ҫыр та альманаха пар. Шупаш
кар поэчӗсен кӑшкӑрашуллӑ хорӗнче ҫакӑ пӗчӗкҫӗ икӗ сӑвӑ чипер 
ҫеҫ вырӑн йышӑнма пултараҫҫӗ. 

Салампа — килне таврӑнма ҫунакан 
мӑшӑру Ухсай Яккӑвӗ 

Октябрей 14, 1944 

P.S. Эпӗ сана тахҫанах сӑвӑсем ярса панӑччӗ. Вӗсене ӑҫта пу-
лин те йышӑнчӗҫ-и? Ман Тутимӗр Шупашкарта вырӑсла калаҫма 
хатӗрленнишӗн питӗрех те савӑнатӑп. 


